
Kursus vir doopkategese nou in e-leer-formaat 

Die doop van kinders is vir die Hervormde Kerk nog altyd ’n baie belangrike deel van ons Kerk 
se bediening. Juis daarom is dit die gebruik dat elke voornemende doopouer doopkategese 
sal bywoon om seker te maak dat ouers presies verstaan hoe die Kerk dink oor die Doop en 
ook wat die inhoud van die doopbelofte is. Daardie geleentheid vir die oordra van teologiese 
denke en gesprek was deur die jare vir die Kerk onontbeerlik.  

Die meeste predikante sal egter vir jou sê dat doopkategese baie maklik ’n eenrigting-
kommunikasie word en dat die ouers nie altyd die vrymoedigheid het om aan die gesprek deel 
te neem nie. Verder is die tyd wat daar vir ’n gesprek beskikbaar is, nie genoeg om van die 
verwante sake aan die doop, soos ouerskap en hoe die oordrag van geloof van ouer na kind 
plaasvind, aandag te gee nie.

Dit het ’n paar kollegas (en ’n ouderling!) genoop om ’n paar jaar gelede ’n videokursus in 
doopkategese te ontwikkel. Die voornemende ouers kyk dan vóór die doopkategese na die vyf 
kennisinsette en gesels dan saam oor wat hulle gehoor het en die implikasies daarvan.  

Tot onlangs was die kursus slegs op dvd beskikbaar, maar aangesien baie doopouers nie 
meer toegang tot dvd-spelers het nie, moes daar na ’n ander alternatief gesoek word.

In dieselfde tyd het die Hervormde Teologiese Kollege (HTK) begin om die e-leer-platform te 
skep waardeur lidmate en ouderlinge toegang kan kry tot verskillende toerustingmateriaal. 
Hierdie kursus in doopkategese is nou ook op die platform beskikbaar en predikante kan van 
voornemende doopouers verwag om vir die vyf sessies te registreer en dit te deurloop voordat 
hulle opdaag vir die doopgesprek.

Die sessies behels die volgende:  
	• Hoe dink ons oor die doop? (Ds Hannes van der Merwe)
	• Hoe kyk ons na onsself deur God se oë? (Ds Martin Slabbert)
	• Doop en die liturgie van die lewe. (Ds Thomas Dreyer)
	• Geloofsoordrag by die huis. (Dr Thinus van Staden) 
	• Die eerste 1 000 dae van my kind se lewe (Oudl Freda Wilkens)

Gemeentes wat reeds die kursus as deel van hul doop- en gesinsbediening gebruik het, 
praat met groot waardering oor die verdieping wat ná die kursus in die doopgesprek met die 
predikant ingetree het. Dit het ook vir ouers ’n bron van kosbare teologiese en opvoedkundige 
kennis gebied waarna daar in die toekoms terug verwys kan word.

Die voordeel wat die e-leer-platform inhou, is dat die gemeentepredikant voor die doopgesprek 
terugvoer kan kry oor wie van die ouers die kursus voltooi het en watter modules nog nie 
suksesvol deurgewerk is nie.  

Klik gerus hier om vir die kursus te registreer. 

Daar is ook ander kursusse op dieselfde platform beskikbaar, soos die volledige HTK-kursus 
vir ouderlinge, 2024 se VTT vir predikante, asook ’n aantal boeke wat bestel kan word. Lidmate 
kan gerus elke nou en dan gaan inloer om te sien watter nuwe materiaal beskikbaar is.

Ds Hannes van der Merwe
Pretoria-Oos

Elian Dykema

Dr Deon du Toit

Lief en leed 

	• Gelukwense gaan aan ds Willem Dykema (Windhoek) en sy vrou, Lelanie, met die 
geboorte van hul tweede kind, Elian. 

	• Ons hou steeds dr DJ (Deon) du Toit (Pierneef/dosent) en sy familie in ons gebede tydens 
sy lang herstelproses. 

	• Die volgende predikante verjaar tot 14 Februarie 2025, en word hartlik geluk gewens:

	○ Donderdag 6 Februarie:	 Dr AMT (Andorette) Hill-Jowett (57) (siekte-emeritaat), en 	
	 ds JA (Johan) Holtzhausen (58) (Vryburg/Donegal)

	○ Saterdag 8 Februarie:	 Ds AJH (Jakkals) Janse van Rensburg (68) 			 
	 (emeritus/Paarl)

	○ Sondag 9 Februarie:	 Di D (Dolf) Bester (36) (nie-diensdoende predikant), 		
	 IF (Erika) Ferreira (34) (Rustenburg-Tuine), 			 
	 LH (Lydia) Miller (53) (Villiers), 					   
	 F (Freddie) Nortjé (62) (emeritus/Bergsig), en 			 
	 F (Ferdie) Nortjé (62) (siekte-emeritaat) 

	○ Maandag 10 Februarie:	 Di D (Dalene) Lourens (53) (Selcourt/Springs-Noord), en 	
	 IJ (Jaco) Vogel (45) (Rooihuiskraal)

	○ Dinsdag 11 Februarie:	 Ds MS (Marius) Jansen van Vuren (68) (emeritus)
	○ Woensdag 12 Februarie:	 Ds PB (Pieter) Viljoen (66) (emeritus)
	○ Vrydag 14 Februarie:	 Prof PM (Pieter) Venter (78) (emeritus), en 			 

	 di CP (Larry) van der Walt (42) (Oos-Londen)

Gemeentes en bediening

	• Ringskommissies word herinner aan die Inligting- en Besprekingsvergadering van 20 
Februarie te Gemeente Pretoria-Oos. 

	• Gemeente Laer Suidkus se opgedateerde inligting: 
	○ Skriba: Oudl MJ (Thinus) Zaayman, 073 488 1926, laersuidkus@nhk.co.za
	○ Skriba vir Registrasie: Oudl MJ (Thinus) Zaayman, 073 488 1926, laersuidkus@

nhk.co.za
	○ NHSV-Voorsitter: Mev DW (Dálene) Pieterse, 066 208 3884, dalenepieterse578@

gmail.com
	○ NHSV-Sekretaris: Mev CE (Christine) Visser, 073 161 6202, francoiso@

freeformdesign.co.za

Vergaderings

	• Vrydag 7 Februarie: 	 Moderamen
	• Donderdag 13 Februarie: 	Rata Finkom

Hervormde Teologiese Kollege

	• Die opening van die HTK vind op 19 Februarie om 10:00 by Gemeente Philadelphia 
plaas. Die prediker is dr André Ungerer. Prof Jaco Beyers  en dr Thinus van Staden 
lewer groeteboodskappe namens die Fakulteit en die Kuratorium. Vyf ouderlinge van 
die NHKA is by dié geleentheid ook die ontvangers van die Diploma in Bediening wat deur 
mnr Gustav Janse van Rensburg en ds Bouwer Serfontein oorhandig sal word. ’n Vingerete 
word na afloop van die verrigtinge in die saal bedien. Almal is welkom en belangstellendes 
wat die oggend wil bywoon, moet by mev Clarika Hattingh – clarikah@nhk.co.za – bevestig.

	• Die afdeling Ou Testament van die HTK nooi alle belangstellendes hartlik uit om deel te 
word van die Ou Testamentiese Genootskap (OTG), ’n werksgemeenskap binne die 
NHKA met die oogmerk om die bestudering van die Ou Testament te bevorder. Indien 

u belangstel om deel te word van hierdie groep, skakel gerus vir dr Marina Kok-Pretorius 
by 076 288 2843 of per e-pos by marinakok95@gmail.com. Die vestiging en organisering 
van die werkgemeenskap sal by die eerskomende opening van die HTK op Woensdag 19 
Februarie by Philadelphia plaasvind. 

	• Word deel van ’n nuwe vakwerksgemeenskap in Praktiese Teologie. Sluit aan by die 
stigting van ’n opwindende vakwerksgemeenskap vir praktiese Teologie in die NHKA. Kom 
woon die opening van die HTK by op 19 Februarie om 10:00 by Gemeente Philadelphia. 
Ontdek nuwe geleenthede om saam te leer, te groei en die kerk se roeping uit te leef. Klik 
hier om meer te wete te kom. 

Werksgeleentheid by die Ouditafdeling

JUNIOR OUDITKLERK

Organisasie: 	 Ouditafdeling van die NHKA 					   
	 (organisasies sonder winsoogmerk)
Ligging: 	 East Lynne, Pretoria 
Sluitingsdatum vir aansoeke:	 15 Februarie 2025

Vereistes:
	• Matriek.
	• Basiese rekeningkundige kennis en/of ervaring.
	• Kennis van SAGE One en/of Pastel sal ’n groot aanbeveling wees.
	• Moet rekenaarvaardig wees in ten minste Microsoft Office.
	• Ten volle tweetalig.
	• Beskik oor geldige rybewys.

Verder moet die kandidaat oor die volgende vaardighede beskik:
	• Pligsgetrou.
	• Vermoë om as lid van span te kan funksioneer.
	• Goeie kommunikasie en organisasievaardighede.

Ons Bied:
	• Onderhandelbare vergoedingstruktuur met normale voordele.

Hoe om aansoek te doen:
Stuur jou CV en ’n dekbrief na annelie@nhk.co.za. Gebruik asseblief die postitel as onder-
werp van jou e-pos. Aansoeke moet teen 15 Februarie 2025 ingedien word. Kontak mev AW 
Short by 012 322 8885 vir enige navrae. 

Sluit aan by ons span en help ons om ’n verskil te maak!

Kerklike en ander publikasies

mailto:marinakok95@gmail.com
https://youtube.com/shorts/lCXAg3lw5QA?feature=share
mailto:annelie@nhk.co.za

	• Die Bybelse Dagboek/Almanak 2025 is beskikbaar by die Sinodale Dienssentrum se 
boekwinkel in Derdepoort. Bestellings kan steeds geplaas word by mev Sarie Roux, by 
boekwinkel@nhk.co.za.

’n Gedig

VONKK 469

Ons smag na God se koninkryk waar omgee aanhou groei,
waar deernis en geregtigheid en naasteliefde bloei;
’n wêreld waar geweld nie meer die lewe uit sal doof,
maar vrede tussen mense leef wat U as Here loof.

Ons dors na u teenwoordigheid waar uitsig groei uit hoop.
waar naastes help in vriend’likheid en saam die pad wil loop. 
Ons leef in die geloof dat U die donkerte sal breek 
en in die harte van u kerk die hoop weer aan sal steek. 

Ons streef dat in die stukkendheid ons een in Hom sal wees
en as sy liggaam, as sy kerk, sal heelmaak en genees;
en dat ons sonder vrees die pyn met sagtheid aan sal raak, 
sodat ons hierdie wêreld meer soos God se ryk sal maak. 

Fondsinsamelings

	• Oornagfasiliteite: Seniordal. Seniordal beskik oor oornagfasiliteite vir persone wat 
vergaderings of kongresse moet bywoon, of wat dokters moet besoek, of verblyf benodig 
vir familie van persone wat in die hospitaal is. Daar is veilige parkering en 24-uur-sekuriteit. 

mailto:boekwinkel@nhk.co.za
https://www.facebook.com/profile.php?id=61572255885311
mailto:dshenk%40mweb.co.za?subject=

Vir navrae oor tariewe en vir besprekings, kontak Salomie Stolz gedurende kantoorure 
08:00-12:00 by 012 329 4318, of na ure by 083 308 0520.

	• Hervormde Tienerskamp: Kom kamp die naweek van 14-16 Februarie 2025 by Adventure 
Peaks in Zwavelpoort, Pretoria. Die koste beloop R850 (deposito R250). 

Rekeningbesonderhede 	
Rekeningnaam: NHGPO
Instansie: ABSA 
Rekeningnommer: 540580723
Verwysing: HSK + naam + van

Stuur bewys van betaling van deposito na rue@pretoriaoos.com om jou plek te bespreek. 
Navrae: Ds Rue Hopley (079 502 1990).

Toerusting
	

Studentesake

•	 Studentebehuising. Gemeente Stellenbosch kan veilige behuising op die kerkterrein 
en op die kampus aan studente verskaf. Dit bestaan uit óf enkelkamers met gedeelde 
fasiliteite, óf eenmenswoonstelle. Skakel dr Chris le Roux by 079 495 3239 of stuur ’n e-pos 
na stellenbosch@nhk.co.za vir meer inligting.

•	 Studentebehuising. Gemeente Philadelphia verskaf aan studente veilige behuising by 
Fleur de Lis op die kerkterrein. Dit bestaan uit enkelkamers met gedeelde fasiliteite. Die 
behuising is binne stapafstand van die kampus en winkelsentrums. Skakel dr Sanrie de 
Beer by 083 226 1866 of stuur ’n e-pos na nhkphiladelphia@gmail.com vir meer inligting.

mailto:rue@pretoriaoos.com
mailto:stellenbosch@nhk.co.za
mailto:nhkphiladelphia@gmail.com
mailto:hannes%40pretoriaoos.com?subject=E-leer%20kursus%20vir%20alle%20lidmate%20van%20die%20kerk%20-%20Doopkategese
https://winkel.hervormdeteologie.co.za/product/doopkategese/
https://winkel.hervormdeteologie.co.za/

Barmhartigheid

	• Deurkollekte Sondag 9 Februarie 2025: Ondersteun die NHSV-Studieleningsfonds – 
’n belegging in ons jongmense

Die NHSV is trots daarop om as diensorgaan van die Nederduitsch Hervormde Kerk van 
Afrika te help om Suid-Afrika se belangrikste hulpbron, ons jongmense, te ontwikkel.

Deur ons Studieleningsfonds word finansiële ondersteuning gebied aan studente van die 
Kerk wat tersiêre studies in enige rigting volg. Beurse word toegeken aan merietegevalle en 
studente met uitstaande prestasies in akademie, kultuur en sport.

In 2024 het ons, met die hulp van die gemeentes, 36 studente finansieel ondersteun deur 
’n totaal van R468 500 aan studielenings, merietebeurse en prestasiebeurse toe te ken. ’n 
Bedrag van R153 999.05 is ingesamel tydens die deurkollekte van Februarie 2024 – ons is 
diep dankbaar aan elke gemeente vir hierdie ondersteuning!

Gedurende Sondag 9 Februarie kry lidmate weer die geleentheid om hierdie belangrike 
saak te ondersteun deur ’n spesiale deurkollekte. Alle fondse wat ingesamel word, sal ten 
volle aangewend word om studente in 2025 te ondersteun.

Bankbesonderhede vir deurkollekte-inbetalings:
Bank:		  ABSA
Rekeningnaam:		  NHSV Hoofbestuur
Rekeningnommer:		  4051454181
Takkode:		  632005
Verwysing:		  Gemeente se naam + deurkollekte

Baie dankie vir u bydrae en ondersteuning – saam bou ons aan ’n blink toekoms vir ons 
jongmense se toekoms! 

https://degoedehoop.co.za/doen-aansoek/
mailto:admin%40tukiestate.co.za?subject=

•	 Louis Trichardt-behuisingskompleks vir bejaardes in Danville, Pretoria, bied kamer-
geriewe met twee etes per dag teen R3 850 per maand. Vir meer inligting, kontak mev 
Yvonne Willemse of matrone Jenny Wesson by 012 386 5310.

	• Ons Tuis (Andries Marié Oosthuizen) in Parys het plek beskikbaar in die tehuise vir 
versorging van verswakte bejaardes teen R9 760 per maand. ’n Volledige versorgingsfasiliteit 
sluit in 24-uur-versorging, drie maaltye per dag en sekuriteit. Behuisingsfasiliteite teen 
R5 990 per maand is ook beskikbaar op dieselfde perseel; dit sluit drie etes en weeklikse 
wasgoed en skoonmaak van kamers in asook gratis deelname aan sosiale programme. Vir 
meer besonderhede, skakel matrone Teresa Broodryk by 056 811 2185.

	• Seniordal-aftreeoord is die eiendom van die NHKA se Gemeente Pretoria en spesialiseer 
in lewensregverkope en verhuring aan selfversorgende persone ouer as 55 jaar. Die oord 
is geleë in die veilige omgewing van Rietondale in Pretoria. Seniordal beskik oor 24-uur-
veiligheidsdienste en toegangsbeheer, en bestaan uit die volgende woonstelle:

	○ Eenslaapkamer: R515 000
	○ 1½-slaapkamer: R520 000
	○ Tweeslaapkamer: R560 000

Kontak Salomie Stolz by 012 329 4313 (08:00-12:00) of 083 308 0520 (na-ure) vir meer inligting.

	• Herfsakker Selfsorg-aftreeoord in Groblersdal: Behuising beskikbaar vir persone ouer 
as 60. Geen versorging beskikbaar nie, persone moet selfversorgend wees. Geen etes word 
voorsien nie. Eie tuin. Tariewe is per vierkante meter en verskil van huis tot huis. ’n Deposito 
van twee maande huur is betaalbaar. Vir meer besonderhede, skakel Frik Rossouw by 082 
830 6591.

	• Belfast Rusoord bied onder meer 24-uur mediese versorging, CCTV, 24-uur-
toegangsbeheer, drie gebalanseerde maaltye per dag, en aktiwiteite vir elkeen. Daar is 
fasiliteite vir semiversorging, verswakte bejaardes, en woonstelle vir selfversorging. Kontak 
Riana de Villiers by 013 253 31211 / 063 663 7449 / manager@belfastrusoord.co.za vir 
meer inligting en tariewe.

	• Athalia Uitreik in Bloemfontein bied verblyf vir en versorging van bejaardes en persone 
met gestremdhede. Daar is enkel- en deelkamergeriewe in ’n huislike atmosfeer, verblyf 
met drie etes ingesluit, verblyf sonder versorging, en 24-uur-versorging. Navrae: 079 826 
6363 / 084 023 0315 / 051 522 6089 / navrae@athalia.co.za / www.athalia.co.za.

Betaalde advertensies in hierdie nuusbrief

Die koste van advertensies is R250 per plasing (BTW ingesluit). Die verskuldigde bedrag 
moet uitgemaak word aan die Raad van Finansies, ABSA tjekrekening nommer 020-000-287, 
takkode 632-005, verwysing: u naam + Blitspos. Neem kennis dat die redaksie in uitsonderlike 
gevalle mag besluit om ’n advertensie nie te plaas nie en die adverteerder se geld terug te 
betaal. Meer besonderhede oor advertensies kan aangevra word van taal@nhk.co.za.

mailto:manager@belfastrusoord.co.za
mailto:navrae@athalia.co.za
http://www.athalia.co.za

Gebed vir die week

Here, seën elke boer –
daar waar hulle nie meer weet
wat om volgende te maak nie;
daar waar die rooi Kalaharisand
oor die verskroeide aarde soos ’n lap lê. 

Here seën elke boer – 
daar waar die kranse droog staan
en die gronddamme leeg;
seën daar waar die skedel van ’n pragdier 
wit uitblink soos ’n vuil kol
op ’n wit lap.

Seën daar waar die skaapkraal eens op ’n tyd
vol trots gestaan het, 
daar waar beesbekke groen gras geëet het...
Seën Here daar,
waar ’n boer uit sy bakkie klim
en op sy knieë sak,
sy breërandhoed afhaal met 
moed in sy skoene en 
trots in sy sak;
daar waar die trane oor sy wange loop soos hy innig,
nederig na U toe kom en pleit vir reën. 

Here dis daar, waar ek U vra, lei daardie boer dáár om
huis toe te gaan
sy vrou en kinders op die plaasstoep as gesin
te vergader en te sien
hoe die hemele oopskeur
met die reuk van reën wat die plaashuis deurtrek
en die rooi Kalaharisand se dors les
en die kranse watervalle maak,
soos nooit tevore nie.
Here, seën ons boere.

Amen.

Casper Nell
(Uit: www.maroelamedia.co.za)


